
1. መግቢያ 

 
በኢ.ፌ.ዴ.ሪ የሕዝብ ተወካዮች ም/ቤት የግብርና ጉዳዮች ቋሚ ኮሚቴ በህገ-መንግስቱ 

አንቀጽ  እና በተሻሻለው በም/ቤቱ የአባላት የአሰራርና ሥነ-ምግባር ደንብ ቁጥር 6/2008 

ዓ.ም መሰረት አስፈፃሚ መ/ቤቶችን የመከታተልና የመቆጣጠር ኃላፊነት ተሰጥቷል፡፡ 

 
በዚህ መሠረት ቋሚ ኮሚቴው የግብርና ሚኒስቴር የ2014 በጀት ዓመት የ1ኛ ሩብ ዓመት 

ዕቅድ አፈፃፀም ሪፖርትን በመገምገም በጥንካሬ፣ በእጥረት እና በቀጣይ ትኩረት የሚሹ 

ጉዳዮችን በመለየት ያዘጋጀው ግብረ-መልስ ለሚስቴር መ/ቤቱ ቀጣይ አፈጻጸም እንዲረዳ 

እንደሚከተለው አቀርቧል፡፡ 

 
2. በጥንካሬ የታዩ ጉዳዮች 

 
 በዕቅዱ ላይ የሚመለከታቸውን የፌደራልና የክልል ፈፃሚ አካላት ጋር መግባባት በመድረስ 

ወደ ትግበራ መገባቱ፤  

 ሪፖርቱ የፊዚካል ስራዎች አፈፃፀም በዋና ዋና አመልካቾች፣ ፕሮግራም በጀት አፈፃፀም፣ 

የኦዲት ግኝት አፈፃፀም፣ የተቋማዊ ለውጥና አገልግሎት አሰጣጥ እና ለክልሎች የተሰጠ 

ድጋፍን አካቶ እንዲቀርብ መደረጉ፤ 

 የልማት ጣቢያ ባለሙያዎች እና ሌሎች ለስራ ምቹ የሚሆኑ መመሪያዎች መሰራታቸዉ፤  

 በምርት ዘመኑ 13238699.99 ሄ/ር መሬት በተገቢዉ ድግግሞሽ ታርሶ በዘር እንዲሸፈን ታቅዶ 

13137284.40 ሄ/ር መሬት በዘር መሸፈኑ፤ 

 ከመካከለኛ እና ሰፋፊ ሰብል ልማት ኢንቨስትመንት በተመለከተ ከደ/ብ/ብ/ሕ/ክልል በቀጣይ 

በደበብ ኦሞ፣ ቤንቺ ሸኮ፣ ካፋ እና ምዕ/ኦሞ ዞኖች ለአዳዲስ ባለሃብቶች መተላለፍ የሚችል 

በድምሩ 131,043 ሄ/ር መሬት የመለየት ሥራ መሰራቱ፤ 

 የዲጂታል ግብርና ኤክስቴንሽን አገልግሎት አሰጣጥ ፍኖተ ካርታ ባለድርሻ አካላትን በማሳተፍ 

የመጀመሪያ ረቂቅ መዘጋጀቱ ፡፡  

 በ30 ወረዳዎች የአዲሱ መጤ ተምች አሰሳና መከላከል ሥራ ለማከናወን ታቅዶ በ39 ወረዳዎች 

ላይ (አማራ 13፣ ኦሮሚያ 18 እና ደቡብ  8) የክትትልና ድጋፍ ስራ መሰራቱ፤ 

 አብዛኛው የእንስሳትና ዓሳ ሀብት ምርትና ምርታማነት ለማሳደግ የተያዙ ግቦች የተሻለ 

አፈጻጸም ያለቸው መሆኑ፤ 

 የአባለዘር ሥርጭትን እና የክትባት ምርትን በተመለከተ አፋፃፀማቸው የቀነስ ቢሆንም 

አፋ,ፈጻጸሙ ዝቅተኛ የሆነበት ምክንያት በዝርዝር የተጠቀሰ መሆኑ፣ 

 ለ2014/15 ምርት ዘመን  የማዳበሪያ  ፍላጎት ከክልሎች መሰበሳብ መቻሉና ተችሏል:: 

በተሰበሰበው ፍላጎት መሰረት የተለያዩ የአፈር ማዳበሪያ በግዥ ለማቅረብ የጨረታ ሰነድ 

በማዘጋጀት እና የኢግሥኮ ዓለም አቀፍ ጨረታ መውጣቱ እንዲሁም ለ2014/15 ምርት ዘመን 

የተለያዩ የዕፅዋት ምርጥ ዘር ፍልጎት ከሁሉም ክልል በዚህ ሩብ በጀት ዓመት መሰበሳብ 

መቻሉ፤ 

 የቡና ኤክስፖርት መጠንና ገቢ እንዲያድግ ከአምራች እስከ ገበያ መዳረሻ በማስተባበር፣ 

በመከታተል፣ በመደገፍና በመምራት በመጀመሪያ ሩብ ዓመት በዕቅድ ከተያዘው ቶን ቡና 

በላይ ለመላኩ እና ከፍተና የውጪ ምንዛሬ ማግኘት መቻሉ፤ በተመሳሳይ ለሆርቲካልቸር 

አምራች ኩባንያዎች የተቀናጀ ድጋፍ በማድረግ የኤክስፖርት ምርት መጠንና ገቢ ከማሳደግ 

መቻሉ፤ 

 ከኒም ፍሬ የሚገኝ የኒም ዘይት አዲሱን መጤ ተምች (FALL ARMY WORM) ለመከላከል 

የሚያስችል ጥናት መጠናቀቁ፤ 

  “ኢትዮጵያን እናልብሳት” በሚል መሪ ቃል በበጀት ዓመቱ በመጀመሪያው ሩብ ዓመት 6 

ቢሊዮን ችግኞች በአገር ውስጥና 1 ቢሊዮን ችግኞች በጎረቤት አገራት ለመትከል ታቅዶ 

ከዕቅዱ ከ6.7 ቢሊዮን ችግኞች በላይ መተከሉ፤ 

 ህብረት ስራ ማህበራት የተለያዩ ምርቶችን ለዉጪ ገበያ በመላክ ገቢ ለማግኘት የተሰራዉ 

የተሸለ መሆኑ፤ 

 አሲዳማ አፈርን ኖራ አክሞ ከማልማት አንፃር ክልሎችን በማስተባባር የተሻለ ሥራ መሰራቱ፤ 

 ዘርፈ-ብዙ ተግባራት በግልፅ እና በዝርዝር የገለጸ መሆኑ፤ 

 
3. በእጥረት የታዩ ጉዳዮች 

 
 በምርት ዘመኑ አፈጻጸማቸው ዝቅተኛ መሆኑ እና ከዕቅድ በታች የተፈጸመበትን ምክንያት በቂ 

የሆነ ማብራሪያ አለመገለጹ፡፡ ለአብነት፡- የምርጥ ዘር ማልማት፣ በባለሀብቶች እርሻ መሬት 

በማልማት፣ የግብርና ኖራ ለማቅረብ፣ የደረቀ ሻይ ማምረት፣ ወረዳዎች ላይ የበረሃ አንበጣ 

አሰሳና መከላከል ሥራ፣ ጫጩት ስርጭት ሥራ፣ በ2014 በጀት ዓመት ዉዝፍ አመመለስ እና 

ከ2009/10 እስከ 2011/12 ምርት ዘመን ያልታመለሰ ውዝፍ የግብርና ብድር እና የሻይ ምርት 

 ከዕቅድ በላይ የተከናወኑት ተግበራት በምን አግባብ እንደተከናወኑ እንደሆነ አለመገለጹ 

ለአብነት፡- እንሰሳት የቅድመ ዕርድ ምርመራ፣ እንሰሳት የድህረ ዕርድ ምርመራ ማካሄድ 

 በበጀት ዓመቱ ሶስት የአሰራር መመሪያዎችና ማንዋሎች አዘጋጅቶና ያሉትንም ከልሶ 

በማሳተም ለሁሉም ክልሎች እና ለሁለቱ ከተማ አስተዳደሮች ለማሰራጨት እቅድ ቢያዝም 

ተፈጸመ ተብሎ ሪፖርት የተደረገው ሳይሰራጭ የተጠናቀቀውን ብቻ መሆኑ፡፡ 

 የሜካናይዜሽን ቴክኖሎጂዎች አቅርቦትና አጠቃቀም በማሳደግ የሰብል፤የእንስሳትና ምርትና 

ምርታማነት/ጥራትን ለማሳደግ የተሰሩ ሥራዎች ከቦታ ስፋትና ከቁጥር አንጻር ወስንንት 

ያለባቸው መሆኑ፤   

 የተለያዩ የጸረ ሰብል ኬሚካል መርጫዎችን ቴክኖሎጂ ለአርሶ አደሩ ለማስተዋወቅ በቁጥር 60 

የነፍስ ወከፍ መርጫ እና 3 ባለ ሞተር የኬሚካል መርጫ መሳሪያ የተሻለ ጥራት ያላቸውን 

ለአርሶ/አርብቶ አደር ለማስተዋወቅ በግ/ቴ/ሞ/ማሰልጠኛ እና በአርሶ አደር ማሰልጠኛ ማዕከላት 

ማሰራጨት ቢቻልም በመጀመሪያው ሩብ ከተያዘው ዕቅድ በማነጻጸር አፈጻጸሙ በሪፖርት 

አልተጠቀሰም፡፡ 

 በ6 ክልሎች የበረሃ አንበጣ (በደቡብ፣ አማራ፣ ኦሮሚያ፣ ቤንሻንጉል ጉሙዝ፣ ሲዳማ፣ ጋምቤላ) 

እና ድሬዳዋ ከተማ አስተዳደር ከተዘራው 1,786,375 ሄ/ር ውስጥ 508,023 ሄ/ር ላይ የተከሰተ 

ሲሆን በባህላዊ 305,683 ሄ/ር በጸረ-ተባይ ኬሚካል 103,889 ሄ/ር በድምሩ 409,572 ሄ/ር 

የመከላከል ስራ በክልሎች ተሰርቷል፡፡(ቀሪ ሄ/ር መሬት ላይ የመከላከል ሥራው ለምን 

አልተከናወነም) ጥቅም ላይ የዋለ ፀረ- ተባይ ኬሚካል 109,150 ሊትር ነው፡፡  

 የግሪሳ ወፍ ክትትል፤ አሰሳና የመከላከል ስራ በ10 የወፍ ማደሪያ ስፍራ ለማከናወንቢታቀደም 

ከደረሰው ጉዳት ባሻገር የተደረገውን ክትትል፣ አሰሳና የመከላከል ሥራ በተለይ በግብርና 

ሚኒስቴር በኩል የተከናወኑ ሥራዎች  በግልጽ አልተመላከተም፡፡ 

 የክትባት አቅርቦት ላይ የምርት እጥረትን ለመፍታት የተወሰደው እርምጃ በግልጽ በሪፖርቱ 

አልተመላከተም፡፡  

 የህብረት ስራ ማህበራ የአገር ዉስጥ የግብርና ምር የግብይት ተሳትፎ  እና ድርሻ ዝቅተኛ 

መሆኑ፤ 

 የህብረት ስራ ኢዲት ግኝት እና ትርፍ ክፍፍል ለማድረግ የተሰራዉ ስራ ከዕቅድ አንጻር 

ዝቅተኛ መሆኑ እና ኪሳራ ላይ ያሉት ማህበራት ምክንያትና ችግር የማይገልጽ መሆኑ፤ 

 የፕሮጀክቶች አፈጻፀም ለመገምገም እቅድ እንዲሁም የሚሰሩበት ግልፅ አለመሆን ፤ 
4. ቀጣይ ትኩረት የሚሰጣቸው ጉዳዮች 

 
 አፈጻጸማቸው ዝቅ ያሉትን የማካካሻ ሥራዎች በቀጣይ መሰራት አለባቸው 

 

5. ማጠቃለያ 

 

ቋሚ ኮሚቴው የሚ/ር መ/ቤቱን የ2014 በጀት ዓመት የመጀመሪያ ሩብ ዓመት ዕቅድ 

አፈፃፀም በመገምገም በጥንካሬ፣ በእጥረትና በቀጣይ ትኩረት ተሰጥቶ መስተካከል 

ያለባቸው ጉዳዮችን ለይቷል፡፡ 

በመሆኑም ሚ/ር መ/ቤቱ በዚህ ሩብ ዓመት ዝቅተኛ አፈፃፀም የታየባቸውንና ታቅደው 

ያልተፈጸሙ ተግባራትን በቀሪ ወራት ውስጥ ተገቢውን ትኩረት በመስጠት በመፈጸም 

አርሶ/አርብቶ አደሩን ተጠቃሚ ለማድረግ መረባረብ እንዳለበት በመግለጽ ቋሚ ኮሚቴው 

አስፈላጊውን የክትትልና ቁጥጥር ሥራ በተጨማሪም ለሚ/ር መ/ቤቱ ቀሪ የበጀት ዓመቱን 

ዕቅድ ስኬት የመደገፍ  ሥራዎችን ለማከናወን ዝግጁ መሆኑን እንገልጻለን፡፡  


